
Naalakkersuisut 2027-mi aningaasanut inatsisissatut siunnersuutaat
AIS2027-p aappassaaneerneqarnissaanut Naalakkersuisut allannguutissatut siunnersuutaan-
nut Aningaasaqarnermut Akileraartarnermullu Ataatsimiititaliap apeqqutai oqaaseqgaataalu

matumuuna nassiunneqarput.

1. AIS 2027-mi IS-ip aamma IST-p inerneri pillugit

Missingersuutit tamarmiusut inissisimanerat ataatsimiititaliamit immikkut eqqumaffigine-
qarpoq. AIS2027 2027-mi aamma 2028-mi amigartooruteqarfiuvoq, piffissarli tamaat isiga-
lugu missingersuutit oqimaaqatigiinnissaannik missingersuusiornermut inatsimmi piumasa-
qaat malillugu ukiuni missingersuusiorfiusuni kingusinnerusuni sinneqartoorfiusumik
missingersuusiortoqarnissaa piumasaqaataavoq.

Ilaatigut nunatta karsiata akiitsoqannginnera pissutigalugu nunatta karsiani ukiuni arlalinni
amigartooruteqarnissap immini aarlerinaateqannginneranik Aningaasagarnermut Siunnersui-
soqatigiit nalliliinerannut atatillugu ataatsimiititaliap eqqumaffiginninnera isigineqassaagq.
Missingersuutilli ogimaagqatigiinnissaannik missingersuusiornermut inatsimmi piumasaqaat
ukiuni kingullerni sinneqartoornissap missingersuutigineqarneratigut naammassiniarneqarta-
lersimasoq siunnersuisoqatigiinnit tikkuarneqarpoq. Siunnersuisoqatigiit malillugit tamanna
aningaasartuutitigut malunnaatilimmik tatisimaneqarnermik ersersitsivoq aammalu pisortat
aningaasaataannik sukangasuumik aqutsinissap pisariaqartinneqarneranik erseqqissaataalluni.
Tamatuma saniatigut siunnersuisoqatigiit malillugit aningaasartuutit missingersuusiornermut
inatsimmi aningaasartuutit amerlanerpaaffigisinnaasaannut qanittuaqqamut inissillugit aala-
jangersarneqartarput.

Tassunga atatillugu ataatsimiititaliamit oqaatigineqassaaq aningaasaqarnikkut pitsaanngit-
sumik ineriartornissaq aammalu inuiaqatigiit katitigaaneranni aningaasartuutitigut tatisima-
neqarnissaq pinngitsoortinniarlugit ukiuni aningaasaqarnikkut ingerlalluarfiusuni sillimma-
tinik naammattunik katersinani aningaasartuutit amerliartornissaannut pisortallu aningaa-
saataasa inernerisassaannut missingersuusiornermut inatsimmi tunngavigisassat ukiuni arla-
gartuni tamakkiisumik atorluarneqarsimasut aningaasaqarnikkut ingerlatsineq pillugu
nalunaarummi 2026-meersumi Naalakkersuisunit oqaatigineqareermat. Kiisalu aningaasaqar-
nermut siunnersuisoqatigiit siunnersuinerat innersuussutigalugu ukiuni aggersuni siullerni
aningaasanut inatsisit sinneqartooruteqarfiunissaasa anguniarneqartariaqarnera AIS2027-p
pinareersarnerani tunngaviusumik periuserineqassasoq Naalakkersuisut oqaatigaat.

1.1. Tamanna pillugu Aningaasagarnermut Siunnersuisogatigiit siunnersuinerata malin-
neqarnissaa naatsorsuutiginerlugu Naalakkersuisunit maannangaaq nalunaarutigi-
neqareersinnaava?

2. AS nr. 13-imut — 34.11.13 Peqqinnissaqarfimmut aningaasaliissutit pillugit naalagaaf-
fimmik isumagatigiissut

Danmarkimi kalaallinik peqqissartunik immikkut ittumik katsorsaanermut akileeqqusisogas-

sanngimmat konto pingaarneq una atorunnaarsinneqartoq allannguutissatut siunnersuummi

allassimavoq.

”Kalaallinik napparsimasunik Danmarkimi katsorsaaneq pillugu isumagqatigiissummi” 3. Sep-
tember 2026-meersumi allassimavoq isumagatigiissummi piumasaqgaataasoq “Kalaallit Nu-
naata aningaasanut inatsisaannit kalaallinik napparsimasunik Danmarkimi katsorsaa-nermut
atugassatut aningaasaliissutit Peqqinnissaqarfimmut aningaasaliissutigine-qaannartarnissaat™.
2.1. Tamanna tunngavigalugu Naalakkersuisunit paasissutissiissutigineqarsinnaava
aningaasat atugassiissutigineqartut sinerissami peqqinnissagarfimmut qanoq tigus-

saasumik ingerlateqqinneqarlutillu pitsanngorsaataassanersut?

3. AS nr. 19-imut - 40.91.33 Tlulissani inuussutissarsiornermut atuarfik

Missingersuutinut ilanngussami allassimavoq Ilulissani inuussutissarsiutinut atuarfimmik pi-
lersitsineq nunap immikkoortuani inuussutissarsiutini qitiusuni, tassunga ilanngullugit mit-
tarfimmut angallassinermullu tunngasuni, takornariagarnermi, aalisarnermi aalisarnermik
suliffissuaqarfimmi, unnuisarfinnik kiffartuussinermillu inuussutissarsiutini, illuutinik tek-
nikikkullu sullissinermi, nutaaliornermi entreprenerskabimilu kiisalu tunngaviusumik IT-
eqarnermi sulisunik pikkorissunik pisariaqartitsinermut iluaqutaassasoq.
3.1. Ilulissani inuussutissarsiornermut atuarfik Sisimiuni KTI-mit qanoq aallaanerussu-
teqassanersoq Naalakkersuisunit itisilerneqarsinnaava?
3.2. Tamatuma saniatigut ilinniarfimmik inuussutissarsiornermut gitiusumik sammiti-
tamik pilersitsinissamut tunuliaqutaasoq Naalakkersuisunit erseqqinnerusumik
paasinarsisinneqarsinnaava?

4. _AS nr. 43-mut - 40.90.16 Tasiilami illu ilinniarfik

[lup ilinniarfiup nunap immikkoortuani ilinniarnissamik neqeroorutit suut neqeroorutigi-
lersaarnerai aammalu ilinniarnernik piginnaassusiliisunik ilinniarsinnaalernissap nukittorsar-
neqarnissaa qanoq tigussaasumik paasineqassanersoq ataatsimiititaliamit takujuminaatsinne-
qarpoq.

4.1. llinniarnissamik negerooruteqarnissamik pisariaqartitsineq aammalu ilinniarnernik
piginnaassusiliisunik ilinniarsinnaalernissap nukittorsarneqarnissaanik ogarneq
qanoq erseqqinnerusumik paasineqassanersoq Naalakkersuisut ataatsimiititaliamut
maannangaaq paasissutissiissutigisinnaavaat?

5. AS nr. 51-imut — 10.01.01 Naalakkersuisut Siulittaasuata Naalakkersuisogarfia, NSN,
allaffissorneq

Allannguutissatut siunnersuummi allassimavoq konto pingaarneq 2.150.000-inik qaffaavigi-
neqartoq aammalu attaveqartarnerup nukittorsarneqarnissaanut pingasunik atorfinitsitsiso-
qartoq.
5.1. Tusagassiisarnermut immikkoortortamut aningaasartuutaanerussutaasut Naalakker-
suisunit itisilerneqarsinnaappat?

6. AS nr. 52-imut - 20.11.70 Suliniutit nutaat sillimmataat

Pingaartumik borgmesterip borgmesteritut atuuffianik isiginiaalluni aningaasaliissutit kom-
munit nakkutigineqarnerinik nukittorsaassasut missingersuusiornermut ilanngussami allassi-
mavoq.

Meeqqat tapersersorneqarnissaannut Inatsisartut inatsisaannik Namminersorlutik Oqartussat
nalunaarutaat malillugu Inatsisartut inatsisaata matuma allaffissornikkut ingerlanneqarnis-
saanut kommunit aamma Naalakkersuisut pisortani IT-kkut ataatsimoorussamik aaqqis-
suussamik atuissapput. Ataatsimiititaliap paasinninnera malillugu meeqganut inuuniarnikkut
ulorianartorsiortunut imaluunniit immikkut pisariaqartitsisunut immikkut siunnerfeqartumik
Inatsisartut inatsisaat siuliani taaneqartoq meeqqat inuusuttullu illersorneqarnissaannut
tapersersorneqarnissaannullu atorneqassaaq. Taamaalillunilu ataatsimiititaliap paasinninnera
malillugu taamatut suliniuteqarneq ilaatigut annertuumik angalanermik ataatsimiinnermillu
nassataqartumik nammineq ornigunnikkut suliagarnermut sulisunik aningaasanillu atuiffi-
usariaqarpoq.

6.1. Kommuninik nakkutilliinerup eqqaannerulersinneqarlunilu sunniuteqarnerulersin-
neqarnissaanut Naalakkersuisut qanoq pilersaaruteqarpat? Tassunga ilanngullugu
nakkutilliinermik ataatsimiinnerit isiginnaarutikkut ingerlanneqarsinnaanerannut
kiisalu nakkutilliiartorluni angalanerit ikilisinneqarnissaat siunertaralugu suliassa-
qarfinni assigiinngitsuni nakkutilliinissat ataatsimoortinneqarnissaannut periarfis-
sat Naalakkersuisunit isumaliutigineqarnissaat ataatsimiititaliamit kissaatigine-

qarpoq.

7. _AS nr. 53-imut - 20.12.12 Niogqutissanik pilersuineq aningaaseriveqartitsinerlu
Naalakkersuisut ima allapput: ”Konto pingaarneq una ukiumut 8 mio. kr.-nik qaffaaffigine-
qaqginnissaminut qinnuteqaasiunneqarpoq ingerlatsinermut isumaqatigiissutit aningaasar-
taasa amerlineqarneri immikkullu 12 mio. kr.-nik 2027-mi Neqip qerititsiviata/nillataar-
titsiviata iluarsartuunneqarnissaanut tapiissuteqarneq peqqutigalugit.”.

Kiffartuussinissamik isumaqatigiissutit Naalakkersuisut Neqi A/S-imut isumagqatigiissuteqar-
figissallugit piginnaatitsissuteqarfigisaat pillugit aningaasanut inatsit paasissutissanik annikit-
suinnarnik imagarpoq.

7.1. Neqi A/S aningaasaqarnikkut qanoq maanna inissisimanersoq kiisalu ingerlatse-
qatigiiffimmut malunnaatilimmik aningaasaliissuteqaqqinnerup kingorna Neqi
A/S-ip siunissami niuernermik tunngaveqarluni ingerlanneqgarsinnaanissaa Naalak-
kersuisunit ganoq isigineqarnersoq pillugu paasissutissinneqarnissani ataatsimii-
titaliap kissaatigaa

7.2. Tamatuma saniatigut allannguutissatut siunnersuut naapertorlugu aningaasaliissu-
titut immikkut tapiissuteqarnerup saniatigut ingerlatseqatigiiffiup illutaasa naliliu-
taasalu allat pisariaqartumik aserfallatsaalineqarnissaannut kiffartuussinissamut

isumagqatigiissutikkut tapiiffigineqarnissaat qulakkeerniarneqarsimanersoq paasis-
sutissiissutigineqassasoq ataatsimiititaliamit kissaatigineqarpoq.

8. Digitaliusumik attaveqaatitigut nukittorsaanissaq siunertaralugu suleqatigiilerneq nutaaq
pillugu

EU-p, Danmarkip Kalaallillu Nunaata attaveqaatitigut suliassaqarfimmi suleqatigiinnissaat

ulloq 7. september 2026-mi sagqummiunneqarpoq. Aningaasalersuineq teknologiinillu alla-

nik atuisinnaaneq aqqutigalugit digitaliusumik attaveqaatinik nukittorsaanissaq siunertaavoq,

tamannalu sumiiffinni satellitseqarfiusuni internetikkut attaveqaatinik immikkut pitsan-

ngortitsissaaq.

8.1. Internetikkut attaveqaatinik ingerlaavartumik pitsanngorsaaneq qaqugu ingerlanne-
qassava aammalu sumiiffiit satellitseqarfiusut pitsaanerusumik attaveqalernissartik
daqugu naatsorsuutigisinnaavaat?

Naalakkersuisut akissuteqarnissaat ataatsimiititaliamit qilanaarineqarpoq. Tassunga atatillugu
apeqqutinut oqaaseqaatinullu akissutinut aallarniutigalugu apeqqut akissuteqarfigineqartoq
(naatsunnguusinnaasumik) issuarneqartassasoq ataatsimiititaliamit Naalakkersuisunut qinnu-
tigineqarpoq.

Allakkanut ukununnga akissut Aningaasaqarnermut Akileraartarnermullu Ataatsimiititaliamit
kalaallisut danskisullu piaarnerpaamik tiguneqartussanngorlugu nassiuteqquneqarpoq.

Inussiarnersumik inuulluaqqusillunga

Aqgalu C. Jerimiasen
Aningaasaqarnermut Akileraartarnermullu Ataatsimiititaliap siulittaasua

